
EKSPERIMENTAL HUQUQIY REJIMLARNI 
LOYIHALASHTIRISH: NAZARIY-HUQUQIY TAHLIL

Hayitov Sherzod Raxmatullayevich,
Toshkent davlat yuridik universiteti

Davlat va huquq nazariyasi
kafedrasi professori v.b., 

yuridik fanlar bo‘yicha falsafa doktori
ORCID: 0000-0003-3804-7210

e-mail: xayitov085@mail.ru

Annotatsiya. Mazkur maqolada zamonaviy yondashuv asosida huquq ijodkorligi jarayonida so‘nggi
yillarda jadal rivojlanayotgan usullardan biri – eksperimental huquqiy rejimlar (EHR)ning nazariy
mohiyati, ularni qo‘llash mexanizmlari hamda qo‘llashning afzallik va kamchiliklari ilmiy asosda yoritib
berilgan. Shuningdek, maqolada eksperimental huquqiy rejimlar (EHR)ning qonun ustuvorligi, tenglik
va huquqiy aniqlik tamoyillariga ta’siri tahlil qilingan. Muallif rus va xorijlik huquqshunoslar �ikrlariga
tayangan holda, EHRlarning huquqiy va metodologik asoslarini yaratish zarurligini asoslaydi. Xususan, 
huquqiy eksperimentning huquq tizimidagi o‘rni, uning siyosiy-huquqiy shartlari, loyihalash va baholash
bosqichlari, xalqaro va milliy tajribalar tahlil etilgan. Bundan tashqari, maqolada eksperimental
huquqiy rejimlar huquqiy aniqlik, tenglik va adolat tamoyillariga xavf solishi mumkinmi, degan masala
ham o‘rganilgan. Chunki EHR doirasida ishtirok etuvchi subyektlarning huquqiy maqomi o‘zgarib, ular
ma’lum huquqiy imtiyozlarga ega bo‘ladi, natijada boshqa subyektlar esa umumiy qoidalar ta’siri ostida
qoladi. Aynan ushbu holatni ayrim tadqiqotchilar adolat va tenglik tamoyillariga zid deb baholaydi. 
Shuningdek, maqolada ilmiy xulosalar hamda milliy qonunchilikni takomillashtirishga qaratilgan amaliy
takli�lar ilgari surilgan. 

Kalit so‘zlar: eksperimental huquqiy rejimlar, tajriba, huquqiy eksperiment, huquq ijodkorligi,  
qonun ustuvorligi, qonun hujjatlari, qonun loyihasi, me’yoriy-huquqiy hujjatlarning ta’sirini baholash, 
tenglik

ПРОЕКТИРОВАНИЕ ЭКСПЕРИМЕНТАЛЬНЫХ ПРАВОВЫХ РЕЖИМОВ: 
ТЕОРЕТИКО-ПРАВОВОЙ АНАЛИЗ

Хаитов Шерзод Рахматуллаевич,
доктор философии по юридическим наукам,

и. о. профессора кафедры «Теория государства и права»
Ташкентского государственного юридического университета

Аннотация. В данной статье на основе современного подхода освещается теоретическая 
сущность одного из наиболее динамично развивающихся в последние годы методов в 
процессе правотворчества – экспериментальных правовых режимов, а также механизмы 
их применения, преимущества и недостатки использования. В статье анализируется 

влияние экспериментальных правовых режимов на принципы верховенства права, равенства 
и правовой определённости. Опираясь на взгляды российских и зарубежных правоведов, 
автор обосновывает необходимость формирования правовых и методологических основ 
экспериментальных правовых режимов. В частности, исследуются место правового 
эксперимента в правовой системе, его политико-правовые предпосылки, этапы 
проектирования и оценки, а также международный и национальный опыт. Кроме того, в 
статье рассматривается вопрос о том, могут ли экспериментальные правовые режимы 
создавать риски для принципов правовой определённости, равенства и справедливости. 
Это связано с тем, что в рамках экспериментальных правовых режимов правовой статус 
участвующих субъектов изменяется, они получают определённые правовые льготы, в то 
время как другие субъекты продолжают находиться под действием общих правил. Именно 
данное обстоятельство рядом исследователей оценивается как противоречащее принципам 
справедливости и равенства. В завершение статьи сформулированы научные выводы и 
выдвинуты практические предложения, направленные на совершенствование национального 
законодательства.

Ключевые слова: экспериментальные правовые режимы, эксперимент, правовой 
эксперимент, правотворчество, верховенство права, законодательство, законопроект, оценка 
воздействия нормативно-правовых актов, равенство

DESIGNING OF EXPERIMENTAL LEGAL REGIMES: THEORETICAL AND LEGAL
 ANALYSIS

Hayitov Sherzod Rakhmatullaevich,
Acting Professor of the Department of Theory of State and Law, 

Tashkent State University of Law,
Doctor of Philosophy (PhD) in Law

Abstract. In this article, based on a modern approach, the theoretical essence of one of the rapidly 
developing methods of lawmaking in recent years – experimental legal regimes (EHR), the mechanisms 
of their application, as well as the advantages and disadvantages of their application, are scienti�ically 
substantiated. The article also analyzes the impact of experimental legal regimes (EHR) on the principles 
of the rule of law, equality, and legal certainty. The author, based on the opinions of Russian and foreign 
lawyers, substantiates the need to create a legal and methodological basis for EHRs. In particular, the 
role of the legal experiment in the legal system, its political and legal conditions, the stages of design and 
evaluation, and international and national experience are analyzed. In addition, the article examines 
whether experimental legal regimes can pose a threat to the principles of legal certainty, equality, and 
justice. Because the legal status of entities participating in the EHR changes, they receive certain legal 
privileges, and as a result, other entities are subject to the general rules. It is this situation that some 
researchers consider contrary to the principles of justice and equality. The article also presents scienti�ic 
conclusions and practical proposals aimed at improving national legislation.

Keywords: experimental legal regimes, experiment, legal experiment, lawmaking, rule of law, 
legislation, draft law, impact assessment of regulatory legal acts, equality

Kirish
Yangi texnologiyalar va g‘oyalarning 

paydo bo‘lishi butun huquqiy tizimlar ri-
vojida yangicha yondashuv va usullardan 
foydalanish tendensiyalarini yuzaga keltirishi 

ko‘plab omillarga bog‘liq holda kechadigan 
tabiiy jarayondir. Huquq ijodkorlarining 
yangi innovatsiyalarga moslashgan holda 
faoliyat olib borishi, shuningdek, yangi usul 
va yondashuvlarni sinovdan o‘tkazishi zamon 

talablaridan biridir. So‘nggi o‘n yil davomi-
da huquq ijodkorligi, davlat mexanizmi va 
boshqaruvi sohasida innovatsion yondashuv-
lardan biri sifatida eksperimental huquqiy 
rejimlar, jumladan, ularning bir turi bo‘lgan 
“Regulatory Sandbox” (Banerjee & Du�lo, 
2009) faol muhokama qilinib, amaliyotda 
keng qo‘llanmoqda. Mazkur rejimlar, ayniqsa, 
raqamli texnologiyalar, �intex va biotexnolo-
giyalar kabi sohalarda innovatorlarga yangi 
g‘oyalarni “nazorat qilinadigan va xavfsiz mu-
hitda” sinovdan o‘tkazish imkonini bermoqda 
(Baldwin, 2010).

Zamonaviy huquq tizimlarida innovat-
siyalarni huquqiy jihatdan tartibga solish 
masalasi dolzarb muammolardan biri bo‘lib 
qolmoqda. Jamiyatning ijtimoiy, iqtisodiy va 
texnologik sohalardagi tezkor o‘zgarishlari 
huquq ijodkorligining ham zamon talabiga 
mos bo‘lishini taqozo etmoqda. Ana shu 
sharoitda huquqshunoslar va siyosatchilar 
tomonidan eksperimental huquqiy rejimlar 
(EHR) tushunchasi ilgari surilmoqda (Conseil 
d’E� tat, 2019).

Metodlar
Maqolada tahlil va sintez, mantiqiy, tizimli 

va tarixiy usullar kabi atrofdagi dunyoni tu-
shunishning umumiy ilmiy usullari, shuning-
dek, qiyosiy huquqiy, rasmiy huquqiy usul 
kabi xususiy huquqiy usullar qo‘llanadi.

Natijalar
EHRlar yangi g‘oyalar va innovatsiyalarni 

huquqiy normalarda aks ettirishdan oldin 
uning samaradorligi va huquqiy ta’sirini max-
sus, cheklangan vaqt va makonda, “huquqiy 
maydonda” sinab ko‘rishni nazarda tutadi. 
Bu jarayon ko‘pincha “qonunchilik labora-
toriyasi” deb ham ataladi (Cuttino, 2021). 
Eksperimental huquqiy rejimlar, odatda, 
umumiy qoidalar va tartibdan muayyan hu-
dud, vaqt bilan chekinish shaklida namoyon 
bo‘ladi (Druckman et al., 2011). Bu degani 
– muayyan hudud va muddat ichida umumiy 
tartibdan boshqa huquqiy rejim qo‘llanishi, 
uning samaradorligini sinovdan o‘tkazish 
jarayonidir. Fransiya Davlat Kengashi (Con-

seil d’E� tat)ning 2019-yilgi yillik hisobotida 
ma’lum qilinishicha, eksperimental huquqiy 
rejim – bu belgilangan muddat davomida 
muayyan huquqiy qoidalardan vaqtinchalik 
chetga chiqish orqali yangi huquqiy yechim-
lar sinab ko‘rish usulidir (Mousmouti, 2019).

Ammo olimlar o‘rtasida eksperimental 
huquqiy rejimga nisbatan turli yondashuvlar 
mavjud. Bir guruh olimlar EHRlarni huquq 
ijodkorligi jarayonida samarali va ilmiy 
asoslangan, sinalgan qarorlar qabul qilish 
uchun muhim zarur vosita sifatida baholaydi 
(Radaelli & de Francesco, 2010). Ularning �ik-
richa, eksperimental huquqiy rejimni qo‘llash 
davlatga yangi startap va innovatsiyalarni 
nisbatan xatarsiz tarzda sinab ko‘rish imkoni-
ni beradi (Van Gestel & de Poorter, 2016).

Yana bir guruh huquqshunos olimlar 
(Mausoti, Xabrieva, Baxin) eksperimental 
huquqiy rejimlar bir qator huquqiy tamoyil-
larga zid kelishi orqali ularning mavjudligiga 
tahdid solishini ta’kidlaydilar (Ranchordás & 
van Klink, 2020). Xususan, qonuniylik, tenglik 
hamda huquqiy aniqlik prinsiplari shular 
jumlasidandir. Olimlarning �ikriga ko‘ra, turli 
subyektlarning har xil huquqiy sharoitlarda 
faoliyat yuritishi adolat tamoyiliga ziddir. Shu 
sababli eksperimental huquqiy rejimlar faqat 
aniq belgilangan huquqiy va puxta metodolo-
gik asoslar bilan ta’minlangandagina samara-
li bo‘lishi va amaliyotda qo‘llanishi mumkin.

Eksperimental huquqiy rejim (EHR) – bu 
huquqiy tizimda muayyan sohada yangi 
me’yoriy yechimlarni sinovdan o‘tkazish 
uchun yaratiladigan vaqtinchalik huquqiy 
maydondir. Uning asosiy xususiyati amaldagi 
qonunchilikning barqaror normalaridan vaq-
tinchalik chetlanish va yangicha mexanizm-
larni tekshirish imkoniyatidir.

Rossiya Federatsiyasining 2020-yil 
31-iyuldagi “Raqamli innovatsiyalar sohasida 
eksperimental huquqiy rejimlar to‘g‘risi”dagi 
Federal qonuni EHR “raqamli innovatsiyalar 
sohasida yangi huquqiy yechimlarni apro-
batsiya qilish uchun maxsus huquqiy rejim” 
sifatida belgilangan.

Mamlakatimizda EHR instituti hali to‘liq 
huquqiy normalar, qonun shaklida joriy etil-
magan bo‘lsa-da, ayrim sohalarda, masalan, 
�intex va raqamli iqtisodiyotga oid Prezident 
farmonlarida huquqiy eksperiment element-
lari mavjud.

Huquqshunos olimlar EHR tushunchasini 
turlicha izohlaydi.

Pozitivistlar EHR – qonun ijodkorligini 
empirik asoslash vositasi deb hisoblasa, nor-
mativist olimlar esa (Mousmouti, Xabrieva) 
eksperimental huquqiy rejim – qonuniylik 
va tenglik prinsipiga tahdid solishi mumkin 
bo‘lgan usul sifatida baholaydi.

Bizning �ikrimizcha, EHR huquqiy inno-
vatsiyalarning zarur laboratoriyasidir, ammo 
ular qat’iy huquqiy va metodologik �iltrlarsiz 
amalga oshirilmasligi shart.

Ilmiy bahs, asosan, ikki nuqtayi nazarning 
qarama-qarshiligida namoyon bo‘ladi:

EHR – innovatsiya va dalillarga asoslan-
gan siyosiy-huquqiy islohotlar uchun zaruriy 
vositami?

Yoki EHR – huquqiy aniqlik, qonuniylik va 
tenglik prinsiplariga tahdidmi?

Ushbu ilmiy bahs huquqshunoslikda 
haligacha o‘z yechimini uzil-kesil topmagan. 
Shuning uchun ham mazkur maqolada har 
ikki yondashuv tahlil qilinadi.

Qonuniylik prinsipiga ko‘ra, eksperi-
mental huquqiy rejimlarning eng muhim 
kamchiligi – bu ularning qonuniylik bilan 
uyg‘unligi, mosligi masalasidir. Huquqiy 
tizimda qonun ustuvorligi tamoyili asosiy 
qadriyat hisoblanadi. Ammo eksperimental 
huquqiy rejimni qo‘llash jarayonida aynan 
shu qoidadan vaqtinchalik chetga chiqishga 
to‘g‘ri keladi, jumladan, muayyan subyekt-
lar uchun boshqalarnikidan farq qiladigan 
shart-sharoit, huquqiy maydon yaratilishi 
nazarda tutiladi. 

Masalan, Fransiyada EHR faqat qonun 
darajasida joriy etilishi mumkin va uning 
muddati chegaralangan. Rossiya Federatsiya-
sining 2020-yilgi qonuniga ko‘ra, raqamli in-
novatsiyalarni sinash uchun maxsus huquqiy 

rejim 3 yildan oshmasligi kerak va parlament 
nazorati ostida amalga oshiriladi.

Eksperimental huquqiy rejimlar tenglik 
va adolat prinsiplari uchun ham muayyan 
xavf tug‘dirishi mumkin. Chunki EHR doira-
sida ishtirok etuvchi subyektlarning huquqiy 
maqomi o‘zgarib, ular ma’lum huquqiy imti-
yozlarga ega bo‘ladi. Boshqa subyektlar esa 
umumiy huquqiy qoidalar ta’siri ostida qola-
di. Aynan shu holat ayrim olimlar tomonidan 
adolat va tenglik prinsiplari buzilishi sifatida 
baholanadi.

T.Y. Xabriyevaning �ikricha, huquqiy 
eksperiment “huquqiy xavf”ni o‘z ichiga 
oladi (Khabrieva, 2010), chunki u ijtimoiy 
munosabatlarda differensiyalashtirilgan 
huquqiy tartibni vujudga keltiradi. Biroq S.V. 
Baxinning ta’kidlashicha, bunday xavf-xa-
tarlarni minimallashtirish mumkin (Bakhin, 
2015). Xususan, agar eksperimental huquqiy 
rejimning shartlari aniq va oshkora tarzda 
belgilansa hamda unda ishtirok etish har bir 
subyekt uchun ixtiyoriy bo‘lsa, ushbu xav�lar-
ni sezilarli darajada kamaytirish mumkin.

Huquqiy aniqlik (legal certainty) – bu 
huquq ustuvorligi g‘oyasining ajralmas qis-
midir. EHR joriy etilganda, uni o‘tkazayotgan 
hudud, vaqt va huquqiy maydon vaqtinchalik 
va noaniq bo‘lish ehtimoli doim mavjud.

Huquqshunos olim Mausmutining �ikri-
cha, agar EHR metodologik jihatdan to‘g‘ri 
yo‘lga qo‘yilmasa, uning natijalari huquqiy 
jihatdan ishonchsiz, samarasiz bo‘lib qoladi. 
Van Gestel va De Porterlar esa EHR usulidan 
foydalanish, huquq ijodkorlari “dalillarga 
asoslangan” va aniqroq qarorlar qabul qiladi, 
deb hisoblaydi (Van Gestel & de Poorter, 
2016).

Bizning �ikrimizcha, eksperimental hu-
quqiy rejimlarni huquq ustuvorligi, huquqiy 
aniqlik va adolat prinsiplari bilan ziddiyatda 
deb baholashdan ko‘ra, ularni qat’iy belgi-
langan huquqiy hamda metodologik asoslar 
bilan ta’minlagan holda qo‘llash maqsadga 
muvo�iqdir. Yuqorida qayd etilgan talab va 
mezonlarga rioya etilgan taqdirda, EHRlar 

orqali sifatli va amaliyotda sinalgan huquqiy 
normalar yaratish mumkin. Aks holda esa 
bunday rejimlar jamiyatda notenglik, adolat-
sizlik va huquqiy tizimga bo‘lgan ishonchsiz-
likni keltirib chiqarishi ehtimoli mavjud.

Eksperimental huquqiy rejimlarning 
samaradorligi, avvalo, ularning to‘g‘ri meto-
dologik asosga ega bo‘lishiga bog‘liq. Agar 
EHR ilmiy tadqiqotlarga xos mezonlarga 
mos tarzda rejalashtirilmasa, uning natijalari 
ishonchsiz bo‘lib qoladi va o‘zining huquqiy 
qiymatini yo‘qotadi. Shu sababli EHRlarning 
o‘tkazish jarayoni, metodologiyasi kamida 
to‘rtta asosiy tarkibiy qismdan iborat bo‘lishi 
lozim: 1) EHRlarni loyihalashtirish; 2) EHR-
larning nazorat va ta’sir guruhlarini belgilab 
olish; 3) EHR natijalarni baholash mezonlari; 
4) shaffo�lik hamda huquqiy ishonchni ta’-
minlash bosqichlari.

EHRlarning loyihalashtirish bosqichi har 
qanday huquqiy eksperimentning muhim 
poydevori hisoblanadi. Unda quyidagilar bel-
gilanishi shart:

– EHRni o‘tkazishdan ko‘zlangan maqsad 
aniqlashtirilishi (ya’ni eksperiment qaysi 
huquqiy muammoni hal etishga qaratilgan?);

– oldinga surilayotgan faraz (gipoteza), 
ya’ni qanday o‘zgarish huquqiy yoki iqtisodiy 
samara keltiradi, degan ilmiy faraz ilgari su-
rilmoqda;

 – EHR davom etish muddati qancha;
– EHRni ishga tushirish orqali qaysi 

umumiy normalardan vaqtinchalik chetga 
chiqilmoqda?

Masalan, tartibga solish qumdonida gipo-
teza quyidagi tarzda ilgari surilishi mumkin: 
“Litsenziya talablarini yengillashtirish inno-
vatsiyalarni rag‘batlantiradimi?” Bu savol 
aniq, fahmlash mumkin va amalda tekshirish 
imkoniyati mavjud.

T.Y. Xabriyevaning ta’kidlashicha, har 
qanday huquqiy eksperiment “o‘ylab topilgan 
emas, balki ijtimoiy ehtiyojdan kelib chiqqan” 
bo‘lishi shart (Khabrieva, 2010). Shuning 
uchun EHRlardan foydalanish yoki foydalan-
maslik masalasi subyektiv omillarga bog‘la-

nib qolmasligi, balki obyektiv muammolarga 
javob sifatida qo‘llanishi zarur.

Muhokama
Ilmiy tadqiqotlarda ilgari surilayotgan 

gipotezani tekshirish uchun, odatda, nazo-
rat va ta’sir guruhlari ajratiladi. Huquqiy 
tizimda bunday yondashuvni qo‘llash 
murakkab bo‘lsa-da, uni mutlaqo imkonsiz 
deb bo‘lmaydi. Xususan, raqamli xizmatlar 
sohasidagi eksperimental huquqiy rejim 
doirasida litsenziya talablari yengillashtiril-
gan kompaniyalar ta’sir guruhini, umumiy 
tartibda faoliyat yuritayotgan kompaniyalar 
esa nazorat guruhini tashkil etishi mumkin. 
Bu usul qonuniylik va tenglik masalalariga 
ta’sir qiladi. Shuning uchun nazorat va ta’sir 
guruhlarini belgilashda ikki muhim talabga 
rioya qilinishi zarur:

Ixtiyoriylik – subyektlar eksperimental 
huquqiy rejimda ishtirok etish yoki etmaslik 
huquqiga ega bo‘lishi lozim.

Tipiklik – ishtirokchilarni tanlashda 
ularning turli sohalarni qamrab olishi hamda 
jamiyatning o‘rtacha ko‘rsatkichlarini ifoda-
lashi maqsadga muvo�iqdir.

Ushbu shartlar ta’minlanmagan taqdirda, 
eksperimental huquqiy rejim natijalari nis-
batan ishonchsiz bo‘lishi, shuningdek, huquq 
ijodkorligi uchun yetarli asos bo‘la olmasligi 
mumkin.

Eksperimentning haqiqiy ahamiyati uning 
natijalarini baholash jarayonida namoyon 
bo‘ladi. Baholash samarali bo‘lishi uchun qu-
yidagilar zarur:

– baholash mezonlarini aniq belgilash, 
ya’ni samaradorlik qaysi ko‘rsatkichlar orqali 
o‘lchanishini aniqlash (masalan, innovatsi-
yalar soni, jalb qilingan sarmoya miqdori, is-
te’molchilar huquqlarining himoya darajasi);

– baholash jarayonida qo‘llanadigan 
metodlarni belgilash (statistik, qiyosiy yoki 
boshqa huquqiy-tahliliy usullar).

EHR natijalari kim tomonidan baholanishi 
aniq ko‘rsatilishi lozim. Bunda mustaqil eks-
pertlar yoki maxsus davlat idoralari mutaxas-
sislari ishtirok etishi shart.

Eksperimental huquqiy rejim doirasida 
qo‘llanadigan cheklovlarning doirasi va da-
rajasi oldindan aniq belgilanishi lozim. Agar 
EHR o‘z oldiga qo‘yilgan maqsadlarga erisha 
olmasa, uni muddatidan avval to‘xtatib turish 
yoki butunlay tugatish imkoniyati nazarda 
tutilishi kerak.

Fransiya Davlat Kengashi 2019-yilgi 
hisobotida eksperimental huquqiy rejimlar 
natijalari maxsus komissiyalar tomonidan 
baholanishi lozimligini ta’kidlagan. Rossiya 
qonunchiligiga ko‘ra, EHR natijalari har yili 
parlamentga taqdim etiladi (Bakhin, 2015).

EHRda natijasida to‘plangan ma’lumotlar 
shaffof va hamma uchun ochiq bo‘lishi kerak. 
Buning uchun maxsus ma’lumotlar bazasi 
yaratilib, unda ishtirokchilar to‘g‘risidagi 
umumiy statistik ko‘rsatkichlar e’lon qilinishi 
lozim.

Shu bilan birga, ma’lumotlar shaxsiy 
hayot daxlsizligiga oid qonunlar (masalan, 
GDPR)ga zid kelmasligi shart. O‘zbekistonda 
ham “Shaxsiy ma’lumotlar to‘g‘risida”gi qo-
nun EHRlarda to‘planadigan ma’lumotlardan 
foydalanishni tartibga solishi lozim.

Shaffo�lik faqat texnik talab emas, balki 
qonun ustuvorligining asosiy talablaridan 
biridir. Agar EHR natijalari yopiq holda qolsa, 
fuqarolarning davlatga va qonunchilikka bo‘l-
gan ishonchiga putur yetishi mumkin.

Xorijiiy mamalakatlar tajribalariga e’tibor 
qaratsak, masalan, Fransiya Davlat Kengashi 
(Conseil d’E� tat) 2019-yildagi yillik hisobotida 
eksperimental huquqiy rejimlar haqida alohi-
da tahlil taqdim etgan. Unda EHRlar:

– faqat qonun darajasida joriy etilishi 
mumkinligi;

– muddati aniq belgilanishi shartligi;
– natijalari mustaqil komissiyalar tomo-

nidan baholanishi lozimligi talablari mustah-
kamlab qo‘yilgan.

Ushbu yondashuv EHRlarning qonuniylik 
va huquqiy aniqlikdan chetga chiqmasligini 
ta’minlaydi.

Germaniyada esa huquq tizimida qonuniy 
manfaat (berechtigtes Interesse) tushunchasi 

muhim ahamiyatga kasb etadi. Eksperimental 
qonunchilikni amalga oshirishda subyektlar-
ning qonuniy manfaatlari himoya qilinishini 
ta’minlash asosiy mezon sifatida qo‘yiladi. 
Masalan, energiya bozoridagi ayrim EHRlar-
da iste’molchilar huquqlari himoyasi ustuvor 
shart sifatida belgilangan.

Rossiya Federatsiyasida 2020-yilda “Ra-
qamli innovatsiyalar sohasida eksperimental 
huquqiy rejimlar to‘g‘risida”gi qonun qabul 
qilindi. Ushbu qonun raqamli texnologiyalar-
ni sinovdan o‘tkazish uchun maxsus huquqiy 
maydon yaratishni nazarda tutadi (Bakhin, 
2015). Unda EHR muddati 3 yildan oshmasli-
gi, tajribaning natijalari har yili parlamentga 
taqdim etilishi hamda ishtirokchilar ixtiyo-
riylik asosida jalb etilishi masalalari belgilan-
gan.

Biroq amaliyotda ayrim muammolar yu-
zaga chiqmoqda, jumladan, huquqiy aniqlik 
yetarli darajada ta’minlanmagani va nati-
jalarni baholash mexanizmlarining zai�ligi 
haqida olimlar o‘z tanqidiy munosabatlarini 
bildirishgan.

Yevropa Ittifoqida “yaxshiroq tartibga 
solish (Better Regulation)” dasturi doirasida 
qonunchilikda eksperimental tartibga solish 
usulidan foydalanib kelinmoqda. Bunda EHR 
natijalari ommaviy hisobotlarda e’lon qilinadi 
va fuqarolar �ikri inobatga olinadi.

AQShda “tartibga solish qumdoni (regula-
tory sandbox)” ko‘proq moliyaviy xizmatlar 
sohasida qo‘llanadi. Masalan, �intex kompa-
niyalari Florida va Arizona shtatlarida litsen-
ziya talablaridan vaqtinchalik ozod qilinib, 
yangi xizmatlarni sinovdan o‘tkazishgan. Bi-
roq bu yerda ham shaffo�lik va iste’molchilar 
huquqlarini himoya qilish asosiy talab, shart 
sifatida belgilangan.

O‘zbekistonda hozircha maxsus ekspe-
rimental huquqiy rejimlar to‘g‘risida qonun 
mavjud emas. Biroq raqamli iqtisodiyot, �in-
tex va innovatsiya sohalarida Prezident far-
monlari hamda qarorlari orqali vaqtinchalik 
huquqiy mexanizmlar joriy etilmoqda. Jumla-
dan, O‘zbekiston Respublikasi Vazirlar Mah-

kamasining 2023-yil 23-noyabrdagi “Tartib-
ga solish qumdoni” maxsus huquqiy rejimini 
joriy etish chora-tadbirlari to‘g‘risida”gi 
qarori orqali vaqtinchalik nizom tasdiqlan-
gan. Ushbu nizom “Tartibga solish qumdoni” 
maxsus huquqiy rejimini joriy etish tartibi 
to‘g‘risida” (617-son, 23.11.2023) maxsus 
rejim joriy etish tartibini belgilaydi. Shu bilan 
birga, “Kapital bozori sohasida “Tartibga 
solish qumdoni” maxsus huquqiy rejimini 
taqdim qilish tartibi to‘g‘risida”gi (3493-son, 
29.01.2024) nizom kapital bozori muhitidagi 
tartibni reglamentlash masalasini tartibga 
soladi.

Shunday qilib, tartibga solish qumdoni 
maxsus huquqiy rejimi yuridik shaxs bo‘lgan 
tadbirkorlik subyektlariga zamonaviy tex-
nologiyalarga asoslangan yangi mahsulot va 
xizmatlar yoki boshqa intellektual faoliyat 
natijalarini nazorat qilinadigan cheklangan 
muhitda sinovdan o‘tkazish faoliyatini max-
sus tartibga solishni nazarda tutadi.

Masalan, elektron tijorat yoki kriptova-
lyuta bilan bog‘liq ayrim loyihalarda huquqiy 
eksperiment elementlari kuzatilmoqda. Bu 
esa milliy huquq tizimida EHR institutini 
qonun darajasida mustahkamlash zarurligini 
ko‘rsatadi.

Eksperimental huquqiy rejimlar zamona-
viy huquq tizimida innovatsiyalarni sinovdan 
o‘tkazish va qonun ijodkorligini empirik asos-
lash vositasi sifatida tobora muhim ahamiyat 

kasb etmoqda. Biroq ularni samarali qo‘llash 
uchun qator shartlar bajarilishi zarur.

Xulosa
Xulosa o‘rnida aytish mumkinki, EHR – 

qonunchilikdagi yangi yechimlarni tekshirish 
imkonini beradigan, muayyan hudud va 
cheklangan vaqtda o‘tkaziladigan, alohida 
maqomga ega huquqiy-tajriba maydonidir.

Agar ushbu rejim to‘g‘ri tashkil etilmasa, 
ular qonuniylik, tenglik va huquqiy aniqlik 
prinsiplariga xavf tug‘dirish ehtimoli mavjud. 
Ammo undan foydalanish kerak emas degan 
xulosaga kelishni xato deb hisoblaymiz. 

EHRdan faqat qat’iy mezonlar asosida, 
huquqiy va metodologik jihatdan to‘g‘ri 
yondashish orqali foydalanilsa, ijobiy samara 
beradi. Xalqaro tajriba ham shuni ko‘rsat-
moqdaki, EHRlardan foydalanishda shaffo�lik 
va baholash mexanizmlari ustuvor ahamiyat-
ga ega.

O‘zbekistonda “Eksperimental huquqiy 
rejimlar to‘g‘risida” alohida qonun qabul 
qilish zarurati mavjud. Ushbu qonunda quyi-
dagilar aks etishi lozim: EHRlarning metodo-
logik standartlarini ishlab chiqish (loyihalash, 
nazorat, baholash); sud va ombudsman ins-
titutlarini EHRlarning qonuniyligini nazorat 
qilish jarayoniga jalb etish masalalari; EHR 
natijalarini ommaviy hisobotlarda e’lon qilish 
orqali fuqarolar ishonchini oshirish hamda 
xalqaro tajribalardan ijobiy jihatlarini milliy 
huquqiy tizimga olib kirish.

